MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 32


It-Tnejn, 13 ta’ Jannar 2014

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fil-5:03p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Segretarju Parlamentari għall-Ġustizzja), l-Onor. Chris Agius, l-Onor. Justyne Caruana; l-Onor. Kristy Debono u l‑Onor. Beppe Fenech Adami kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 30 li saret fis-16 ta’ Diċembru, 2013 ġew konfermati.
 
KORRISPONDENZA

Iċ-Chairman informa lill-Kumitat li kien irċeva din il-korrispondenza:
· Kopja ta' protest ġudizzjarju mibgħut mill-Avukat Roberto Montalto, li ġie ppreżentat fit-8 ta' Jannar 2014 mill-klijent tiegħu, is-Sur Anthony De Bono, kontra George Farrugia. (Dok. 63); u 

· Korrispondenza mibgħuta mis-Sur Mantione D’Ambrogio-Araci, Manager Internal Audit Enemalta, b’risposta għat-talba li kien għamel l-Onor. Owen Bonnici f’laqgħa numru 30. (Dok. 64).


PERMESS LILL‑MEDIA

Il‑membri tal-media li kienu preżenti ingħataw permess sabiex jieħdu filmati u ritratti tal-ewwel ftit minuti tal-laqgħa.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur George Farrugia ġie msejjaħ fil-Kamra sabiex ikompli jagħti t-testimonjanza tiegħu u ġie mfakkar li għadu taħt ġurament. 

Fis-5:57p.m. il-Kumitat ġie sospiż, minħabba mpenji oħra tal-Membri fil-plenarja, u rriżuma fis-7:24p.m. meta s-Sur George Farrugia kompla bit-testimonjanza tiegħu.

Fit-8:01p.m. il-Kumitat reġa’ ġie sospiż, din id-darba sabiex ix-xhud jikkonsulta mal-konsulenti legali tiegħu.  Il-Kumitat irriżuma fit-8:05p.m. u s-Sur George Farrugia kompla jagħti t-testimonjanza tiegħu.

Lejn l-aħħar tal-laqgħa, b’risposta għat-talba li għamlet l-Onor. Justyne Caruana f’laqgħa numru 30, is-Sur George Farrugia ppreżenta lill-Kumitat tabella li turi d-dħul u l-ħruġ li sar mill-kumpanija Aikon bejn l-2003 u l-2010 (Dok. 65).  Huwa qal li ma kienx f’pożizzjoni li jagħti din l-informazzjoni dwar il-kumpanija PowerPlan għax ma kellux aċċess għaliha.

Fid-8:57p.m. il-Kumitat aġġorna għal nhar l-Erbgħa, 15 ta’ Jannar, 2014 fis-6:30p.m. meta kellu jkompli jixhed is-Sur George Farrugia.




							ANNA BRINCAT
							SKRIVANA	TAL‑KUMITAT


KONFERMATI



	
							ONOR. JASON AZZOPARDI, M.P.
							PRESIDENT TAL‑KUMITAT

